
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 2781 28-10-2026-ല്‍ മറുപടിയ്ക്ക്

കുട്ടികളുടെ ചികിത്സാ സഹായത്തിനായി സാമൂഹ്യനീതി വകുപ്പ് നടപ്പിലാക്കിവരുന്ന പദ്ധതികള്‍

ചോദ്യം ഉന്നയിച്ച അംഗങ്ങൾ

ശ്രീ. വി. കെ. സനോജ്

മറുപടി നൽകിയ മന്ത്രി

ശ്രീ. വി. ഇ. അബ്ദുൽ ഗഫൂർ

(മത്സ്യബന്ധനം - സാമൂഹ്യനീതി വകുപ്പ് മന്ത്രി)

(എ)  കുട്ടികളുടെ ചികിത്സാ സാഹായത്തിനായി സാമൂഹ്യനീതി വകുപ്പ് നടപ്പിലാക്കിവരുന്ന ഓരോ

പദ്ധതിയുടെയും വിശദാംശങ്ങള്‍ ലഭ്യമാക്കാമോ?

മറുപടി: കുട്ടികളുടെ ചികിത്സാ സഹായത്തിനായി സാമൂഹ്യനീതി വകുപ്പ് നടപ്പിലാക്കി വരുന്ന

പദ്ധതികൾ ചുവടെ ചേർക്കുന്നു.

1.മിഠായി

ടൈപ്പ് 1 പ്രമേഹം ബാധിച്ച 18 വയസ്സ് വരെയുള്ള കുട്ടികൾക്ക് പരിചരണം നല്കുന്നതിന് കേരള

സാമൂഹ്യ സുരക്ഷാ മിഷൻ മുഖേന ആരംഭിച്ച സമഗ്ര സാമൂഹികാധിഷ്ഠിത പദ്ധതിയാണ്    മിഠായി.

പദ്ധതിയിലൂടെ കുട്ടികൾക്ക് വേദനയില്ലാത്തതും എളുപ്പം ഉപയോഗിക്കാൻ പറ്റുന്നതുമായ ആധുനിക

പെൻ ഇൻസുലിനാണ് നൽകുന്നത്. ഇതുവരെ   2245 കുട്ടികൾക്ക് മിഠായി പദ്ധതി

കൈത്താങ്ങായി'ട്ടുണ്ട്. ടൈപ് വൺ പ്രമേഹരോഗം ബാധിച്ചവർക്ക് ഇൻസുലിൻ പെൻ, കണ്ടിന്യൂസ്

ഗ്ലൂക്കോസ് മോണിറ്റർ, ഇൻസുലിൻ പമ്പ് തുടങ്ങിയവ ഉപയോഗിച്ചുള്ള ആധുനിക ചികിത്സയും

ആരോഗ്യ, ചികിത്സ, ഭക്ഷണകാര്യ ഉപദേശങ്ങളും പരിരക്ഷയും പദ്ധതിയിലൂടെ നൽകുന്നു. കുട്ടികൾക്ക്

കൗൺസിലിംഗും മാതാപിതാകൾക്ക്   പരിശീലനവും മറ്റ് സാമൂഹ്യ സുരക്ഷാ സംവിധാനങ്ങളും

ഉൾപ്പെടെ ആറ് ഘട്ടങ്ങൾ ഉൾപ്പെട്ട  ഒരു ബൃഹത് പദ്ധതിയാണിത്. മിഠായി പദ്ധതിയുടെ സേവനം 14

ജില്ലകളിലും ലഭ്യമാണ്.

2. റീജിയണല്‍ ഏര്‍ളി ഇന്റെര്‍വെന്‍ഷന്‍ സെന്റര്‍ (REIC)    

വൈകല്യങ്ങള്‍ എത്രയും നേരത്തെ കണ്ടെത്തുന്നതിനും തെറാപ്പികള്‍, പരിശീലനങ്ങള്‍, ചികിത്സകള്‍

ഉള്‍പ്പെടെയുള്ള അനുയോജ്യമായ ഇടപെടലുകൾ നടത്തുന്നതിനുമായി സംസ്ഥാനത്തെ അഞ്ച്‌

സര്‍ക്കാര്‍ മെഡിക്കല്‍ കോളേജ്‌ ആശുപത്രികളില്‍ (തിരുവനന്തപുരം, ആലപ്പുഴ, കോട്ടയം, തൃശ്ശൂര്‍,

കോഴിക്കോട് ‌) റീജിയണല്‍ ഏര്‍ളി ഇന്റെര്‍വെന്‍ഷന്‍ സെന്ററുകള്‍ പ്രവര്‍ത്തിച്ച്‌ വരുന്നു. സ്ത്രീനിംഗ്‌,

ഏര്‍ളി ഇന്റെര്‍വെന്‍ഷന്‍, തെറാപ്പി, ചികിത്സ, പരിശീലനങ്ങള്‍ തുടങ്ങിയവ ഈ സെന്ററുകളിലൂടെ

ലഭ്യമാക്കുന്നു. മെഡിക്കല്‍ കോളേജിലെ ശിശു ചികിത്സാ വിഭാഗത്തിലെ ഒരു ഡോക്ടറാണ്‌ ഈ

കേന്ദ്രത്തിന്റെ നോഡല്‍ ഓഫീസര്‍.

3.ഓട്ടിസം സെന്റർ    



സംസ്ഥാനത്തെ തിരുവനന്തപുരം, ആലപ്പുഴ, കോട്ടയം, തൃശ്ശൂര്‍, കോഴിക്കോട്‌, മഞ്ചേരി ഗവ.മെഡിക്കല്‍

കോളേജ്‌ ആശുപത്രികളിലും, കോഴിക്കോട്‌ ഇംഹാന്‍സിലും ഓട്ടിസം സെന്ററുകള്‍ സ്ഥാപിച്ചിട്ടുണ്ട്‌.

ഈ സെന്ററിലൂടെ ഓട്ടിസം സ്ത്രീനിംഗ്‌, വിവിധ തെറാപ്പികള്‍, പരിശീലനങ്ങള്‍, കൗണ്‍സിലിംഗ്‌,

വൈദ്യ സേവനങ്ങള്‍ എന്നിവ ലഭ്യമാക്കുന്നു. പീഡിയാട്രി ഷന്‍, ഓഡിയോളജിസ്റ്റ്‌, സ്പീച്ച്‌ തെറാപിസ്റ്റ്‌,

ഡവലപ്മെന്‍റ്‌ തെറാപിസ്റ്റ്, ഫിസിയോ തെറാപിസ്റ്റ്‌, ഒക്ക്യുപേഷണല്‍ തെറാപിസ്റ്റ്‌, സ്പെഷ്യൽ

എഡ്യുക്കേറ്റര്‍, സോഷ്യല്‍ വര്‍ക്കര്‍ തുടങ്ങിയവരുടെ സേവനം ഈ സെന്ററുകളിലൂടെ നൽകുന്നു.

4. കാതോരം യൂണിവേഴ്സൽ ഹിയറിംഗ് സ്ക്രീനിംഗ് (UHS)    

കുട്ടികളിലെ കേള്‍വി വൈകല്യം എത്രയും നേരത്തെ കണ്ടെത്തി പരിഹരിക്കുന്നതിനായി കാതോരം

എന്ന ഒരു സമഗ്ര പദ്ധതി അനുയാത്രയുടെ ഭാഗമായി ആവിഷ്ക്കരിച്ച്‌ നടപ്പാക്കി വരുന്നു. പദ്ധതിയുടെ

ഭാഗമായി ഒരു കുഞ്ഞ്‌ ജനിച്ചയുടന്‍ തന്നെ കേള്‍വി പരിശോധന നടത്തുന്നതിനുളള സൗകര്യം

സംസ്ഥാനത്തെ 61 സര്‍ക്കാര്‍ ഡെലിവറി പോയിന്റുകളില്‍ ലഭ്യമാക്കിയിട്ടുണ്ട്‌. മറ്റ് ആശുപത്രികളില്‍

പ്രസവിക്കുന്ന കുട്ടികള്‍ക്കും ഈ കേന്ദ്രത്തിലെത്തി സേവനം ലഭ്യമാക്കാവുന്നതാണ്‌. ഇതിനായി

ഓട്ടോ അക്വിസ്റ്റിക്‌ എമിഷന്‍ സ്ക്രീനര്‍ എന്ന ഉപകരണവും പരിശീലനം ലഭിച്ച ഒരു ജൂനിയര്‍ പബ്ലിക്ക്‌

ഹെല്‍ത്ത്‌ നേഴ്സിന്റെ സേവനവും ലഭ്യമാക്കിയിട്ടുണ്ട്‌.     കേള്‍വി പ്രശ്നമുള്ള കുട്ടികളെ വിദഗ്ധ

പരിശോധനയിലൂടെ കേള്‍വി വൈകല്യം സ്ഥിരീകരിക്കുന്നതിനുള്ള BERA സംവിധാനം 14 ജില്ലാ

ആശുപത്രികളിലും ലഭ്യമാക്കിയിട്ടുണ്ട്‌. ജില്ലകളിലെ നാഷണല്‍ പ്രോഗ്രാം ഫോര്‍ പ്രിവന്‍ഷന്‍ ആന്റ്‌

കണ്‍ട്രോള്‍ ഓഫ്‌ ഡെഫ്നെസ്സ്‌ കേന്ദ്രങ്ങളിലാണ്‌ ഈ സൗകര്യം ലഭ്യമാക്കിയിട്ടുളളത്‌. കോക്ലിയാര്‍

ഇംപ്ലാന്റേഷനു ശേഷമുള്ള പോസ്റ്റ്‌ ഹാബിലിറ്റേഷന്‍ തെറാപ്പികള്‍ക്കായി നിപ്മര്‍ തൃശ്ശൂര്‍,

തിരുവനന്തപുരം, കോഴിക്കോട്‌ മെഡിക്കല്‍ കോളേജ്‌ എന്നിവിടങ്ങളില്‍ ആധുനിക

സജീകരണങ്ങളോടെയുള്ള ആഡിറ്ററി വെര്‍ബല്‍ തെറാപ്പി കേന്ദ്രങ്ങള്‍ സ്ഥാപിച്ചിട്ടുണ്ട്‌.

5. മൊബൈല്‍ ഇന്റെര്‍വെന്‍ഷന്‍ യൂണിറ്റ് (MIU)    

വൈകല്യം ഉള്ള കുട്ടികള്‍ക്ക്‌ തുടര്‍ച്ചയായ തെറാപ്പികള്‍ നല്‍കി വൈകല്യത്തിന്റെ തീവ്രത

കുറയ്ക്കുന്നതിന്‌ സാധിയ്ക്കും. ഇതിനായി 6 ബ്ലോക്കുകള്‍ക്ക്‌ ഒന്ന്‌ എന്ന തോതില്‍ 25 മൊബൈല്‍

ഇന്റെര്‍വെന്‍ഷന്‍ യൂണിറ്റുകള്‍ പ്രവര്‍ത്തിച്ചു വരുന്നു. ഡെവലപ്മെന്റല്‍ തെറാപിസ്റ്റ്‌, സ്പെഷ്യല്‍

എഡ്യുക്കേറ്റര്‍, ക്ലിനിക്കല്‍ സൈക്കോളജിസ്റ്റ്‌, ഫിസിയോ തെറാപ്പിസ്റ്റ്‌, ഓഡിയോളജിസ്റ്റ്‌ കം സ്പീച്ച്‌

തെറാപിസ്റ്റ്‌ എന്നിവരുടെ സേവനം ഈ മൊബൈല്‍ ഇന്റെര്‍വെന്‍ഷന്‍ യൂണിറ്റുകളിലൂടെ

ലഭ്യമാക്കുന്നു. ദേശീയ ആരോഗ്യ ദൗത്യത്തിന്റെ (എന്‍.എച്ച്‌.എം) സഹകരണത്തോടെയാണ്‌

നിലവില്‍ മൊബൈല്‍ ഇന്റെര്‍വെന്‍ഷന്‍ യൂണിറ്റുകള്‍ പ്രവര്‍ത്തിക്കുന്നത്‌.

സെക്ഷൻ ഓഫീസർ

